
Krishnanarayana Stotram

કૃષ્ણનારાયણસ્તોત્રમ્

(ગોપૈઃ ગોપીભિશ્ચ કૃતં કૃષ્ણનારાયણસ્તોત્રમ્)
શ્રીકૃષ્ણશ્ચ તથા ગોપા ગોપ્યશ્ચાપ્યર્બુદાઽર્બુદાઃ ।
હરિં  પ્રસાદયામાસુસ્તોષયામાસુરચ્યુતમ્॥ ૪૩॥
શ્રીકૃષ્ણોઽપિ તદા નૈજં મૂલં પરમકારણમ્ ।
અસ્તૌચ્છ્રીપરમાત્માનમવતારાઽવતારિણમ્ ॥ ૪૪॥
“યતો વયં ચાવતારાસ્તવ મૂર્તેઃ પૃથક્સ્થિતાઃ ।
સ્મોઽત્ર ધામાધિપતયસ્તસ્મૈ પિત્રે નમઃ સદા”॥ ૪૫॥
યતો રાધાદયશ્ચાપિ ભવન્મૂર્તેઃ પ્રશક્તયઃ ।
અસ્મદર્ધાઙ્ગતાં  પ્રાપ્તાસ્તસ્મૈ પિત્રે નમો નમઃ॥ ૪૬॥
યતશ્ચાઽન્યેઽસઙ્ખ્યરૂપા અવતારા ભવન્ત્યપિ ।
તસ્મૈ મૂલપરબ્રહ્મપિત્રે નમોઽવતારિણે॥ ૪૭॥
પ્રસન્નો ભવ કૃષ્ણેશ નિજરૂપેષુ સર્વથા ।
યદાજ્ઞાં પ્રવહામોઽત્ર તસ્મૈ પિત્રે મુહુર્નમઃ ॥ ૪૮॥
સદા ત્વત્પૂજનં ચાત્ર કરોમિ સર્વથા પિતઃ ।
અનુગ્રહં સદેચ્છામિ પાવિતોઽહં સસાર્થકઃ॥ ૪૯॥
એવં સ્તુત્વા હરિં  નત્વા લબ્ધ્વા પ્રસાદમુત્તમમ્ ।
વિદાયં પ્રદદૌ કૃષ્ણઃ કૃષ્ણનારાયણાય વૈ॥ ૫૦॥
ઇતિ શ્રીલક્ષ્મીનારાયણીયસંહિતાયાઃ તિષ્યસન્તાનાત્મકસ્ય
શ્રીકૃષ્ણેન તથા ગોપૈઃ ગોપીભિશ્ચ કૃતં કૃષ્ણનારાયણસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૪। અધ્યાય ૯૯/૪૩-૫૦॥

